
 
 

Në bazë të nenit 13.8 të Ligjit për planifikimin hapësinor nr.2003/14, të dt. 3.7.2003, të 
nenit 3, parag.1, pika “b” të Rregullores  mbi vetëqeverisjen e komunave të Kosovës nr.2000/45, 
të dt.11 gusht 2000; të nenit 19, parag.1, pika “b” dhe të nenit 40, parag.3, pika II të Statutit dhe 
rregullave të procedurës të Komunës së Prishtinës, të dt 16.3.2001, Kuvendi i Komunës së 
Prishtinës, në mbledhjen e mbajtur më 29.03.2007, merr 
 

V E N D I M 
PËR MIRATIMIN E PLANIT RREGULLUES  PËR  LAGJEN “MATI 3” 

 
Neni 1 

Miratohet Plani rregullues për lagjen  “Mat 3” në Prishtinë. 
Plani, nga parag.1 i këtij neni, përbëhet nga pjesa tekstuale dhe ajo grafike, të cilat 
paraqesin pjesë përbërse të këtij Vendimi. 
 

Neni 2 
 Me Planin rregullues, nga neni 1 i këtij Vendimi, rregullohet kompleksi i 
ndërtimit të  objekteve individuale për  banim në lagjen “Mat”. Kjo hapësirë shtrihet në 
lindje të fshatit Mati 1, që është vazhdimësi e fshatit Matiçan dhe do të quhet lagjja “Mati 3”.  
 Hapësira, nga paragrafi 1 i këtij neni, përfshinë ngastrat kadastrore nr.: 
112,145,146/1,146/2,146/3,151,153/1,153/2 dhe 160/2, të evidencuara në fletën 
poseduese nr.525, me një sipërfaqe prej 42.95.00 ha. 
 

Neni 3 
Realizimi dhe rregullimi i hapësirës së përfshirë brenda kufijve të Planit 

rregullues, nga neni 1 i këtij Vendimi, do të bëhet sipas kushteve urbanistiko-teknike, të 
përcaktuara me lejet urbanistike nga organi kompetent komunal i Prishtinës për punë të 
planifikimit dhe urbanizmit. 
 

Neni 4 
Për zbatimin e këtij Vendimi do të kujdeset Bordi i drejtorëve i Komunës së Prishtinës. 
 

Neni 5 
 Ky Vendim hynë në fuqi ditën e miratimit të tij. 

